ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 11-Ի N 1264-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	1. Առողջապահության նախարարություն
	24.10.202324	     26.03.2024

	
	N ԱԱ/02.2/8863-2024

	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:

	2. Կրթության, գիտության, մշակույթի և սպորտի նախարարություն 
	26.03.2024

	
	N 01//9195-2024

	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:

	3. Տարածքային կառավարման և ենթակառուցվածքների նախարարություն
	22.03.2024

	
	N ԳՍ/15.4/9296-2024

	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:

	             4. Ֆինանսների նախարարություն
	05.04.2024

	
	N 01/34/-2/7090-2024

	Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:

	5. Պետական եկամուտների կոմիտե
	10.05.2024

	
	N 01/3-4/27167-2024

	Նախագծով նախատեսվում է, որ անձնական օգնականին ծառայությունների դիմաց վճարումն իրականացնում է ՄՍԾ-ն անձնական օգնականի հետ կնքված պայմանագրի հիման վրա՝ համաձայն N 6 ձևի, որը ՄՍԾ տարածքային կենտրոնը կնքում է շահառուի և անձնական օգնականի միջև կնքված Ձև N 2 պայմանագիրը ՄՍԾ ներկայացնելուց հետո։ Նախագծով սահմանվում է նաև ՄՍԾ-ի և անձնական օգնականի միջև կնքվող՝ «Հաշմանդամություն ունեցող անձին անձնական օգնականի ծառայությունների մատուցման պայմանագրի հիման վրա  անձնական օգնականի վճարումն ապահովելու մասին» պայմանագրի ձևը (Ձև N6)։
[bookmark: _GoBack]Միաժամանակ, ՀՀ կառավարության 2022 թվականի օգոստոսի 11-ի N 1264-Ն որոշման հավելվածի՝ 
1-ին կետի համաձայն՝ նույն հավելվածով կարգավորվում են հաշմանդամություն ունեցող անձին անձնական օգնականի ծառայություն տրամադրելու հետ կապված հարաբերությունները,
5-րդ կետի համաձայն՝ յուրաքանչյուր ամսվան հաջորդող ամսվա 5-ը անձնական օգնականը ՄՍԾ տարածքային կենտրոն է ներկայացնում հայտ-պահանջագիր՝ համաձայն N 5 ձևի՝ ամսվա ընթացքում իր մատուցած ծառայությունների տեսակների և ժամաքանակների վերաբերյալ։ Վճարումը ՄՍԾ-ն կատարում է պայմանագրով նախատեսված ժամանակահատվածի յուրաքանչյուր ամսվա համար՝ մինչև ծառայությունների մատուցման ամսվան հաջորդող ամսի 15-ը։ Վճարումը կատարվում է անկանխիկ եղանակով՝ դրամական միջոցներն անձնական օգնականի անվամբ բացված բանկային հաշվին փոխանցելու միջոցով, միաժամանակ ՀՀ պետական բյուջե փոխանցելով նաև օրենսդրությամբ նախատեսված հարկերը և պարտադիր վճարները,
18-19-րդ կետերի համաձայն՝ անձնական օգնականի ծառայություն ստանալու համար անձը կամ նրա օրինական ներկայացուցիչը դիմում է ՄՍԾ՝ ներկայացնելով գրավոր դիմում՝ համաձայն N 1 ձևի։ Անձնական օգնականի ծառայությունը տրամադրվում է հաշմանդամություն ունեցող անձի կամ նրա օրինական ներկայացուցչի (այս դեպքում՝ հաշմանդամություն ունեցող անձի իրազեկ համաձայնությամբ) կողմից ընտրված անձին՝ որպես անձնական օգնական ներգրավելու միջոցով։
Վերոնշյալի հետ կապված հայտնում ենք հետևյալը։
ՀՀ հարկային օրենսգրքի՝
      29-րդ հոդվածի 1-ին մասի համաձայն՝ հարկային գործակալը հարկ վճարողներին եկամուտներ վճարող (հատկացնող կամ բնամթերային ձևով տրամադրող)` Oրենսգրքի 
58-րդ գլխով սահմանված կարգով հարկային մարմնում որպես հարկ վճարող հաշվառված կազմակերպությունն է, անհատ ձեռնարկատերը կամ նոտարը, որի վրա, Օրենսգրքի համաձայն, դրված է հարկ վճարողներին եկամուտներ վճարելիս (հատկացնելիս կամ բնամթերային ձևով տրամադրելիս) նրանց եկամուտներից հարկերը կամ վճարները հաշվարկելու, պահելու (գանձելու) և ՀՀ պետական բյուջե վճարելու պարտավորությունը,
156-րդ հոդվածի 2-րդ մասի համաձայն՝  հարկային գործակալները նոր աշխատողին (բացառությամբ ՀՀ-ում բնակության իրավունք (կացության կարգավիճակ) չունեցող օտարերկրյա քաղաքացիների և քաղաքացիություն չունեցող ֆիզիկական անձանց) աշխատանքի ընդունելուց հետո, բայց ոչ ուշ, քան մինչև տվյալ աշխատողի կողմից աշխատանքը փաստացի սկսելու օրվան նախորդող օրվա ավարտը, իսկ աշխատանքի ընդունելու օրն աշխատանքը փաստացի սկսելու դեպքում՝ մինչև աշխատանքի ընդունելու օրվա ժամը 14:00-ն, Օրենսգրքի 53-րդ հոդվածով սահմանված կարգով հարկային մարմին են ներկայացնում նոր աշխատողի գրանցման հայտ, որտեղ ներառվում են անհատական տեղեկություններ (անունը, ազգանունը, հայրանունը, բնակության (հաշվառման) վայրը, հանրային ծառայությունների համարանիշը (սոցիալական քարտի համարը), ինչպես նաև օրենքով սահմանված այլ տեղեկություններ), բացառությամբ նույն հոդվածի 3-րդ մասով սահմանված դեպքերի:
«Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի 10-րդ հոդվածի գործատուն (հարկային գործակալը) գրանցման հայտ է ներկայացնում քաղաքացու հետ քաղաքացիաիրավական պայմանագիր կնքելու, քաղաքացու հետ կնքված քաղաքացիաիրավական պայմանագրի գործողության ժամկետը ավարտվելու (պայմանագիրը լուծելու, դադարելու) դեպքում։
Հաշվի առնելով վերոնշյալը` հայտնում ենք, որ ՄՍԾ-ն որպես հարկային գործակալ պարտավոր է հաշմանդամություն ունեցող անձի անձնական օգնականի համար հարկային մարմին ներկայացնել գրանցման հայտ, ինչպես նաև անձնական օգնականին վճարվող եկամուտներից հաշվարկել (պահել) և պետական բյուջե վճարել եկամտային հարկ, սոցիալական և դրոշմանիշային վճարներ:
	Ընդունվել է ի գիտություն:


	            6. Մարդու իրավունքների պաշտպան
	04.04.2024

	
	N 01/13.3/1387-2024

	Նախագծի 1-ին կետի 1-ին ենթակետով նախատեսվում է, որ անձնական օգնականին ծառայությունների դիմաց վճարումն իրականացնում է Միասնական սոցիալական ծառայությունը (ՄՍԾ)՝ անձնական օգնականի հետ կնքված պայմանագրի հիման վրա՝ համաձայն N 6 ձևի, որը ՄՍԾ տարածքային կենտրոնը կնքում է շահառուի և անձնական օգնականի միջև կնքված Ձև N 2 պայմանագիրը ՄՍԾ ներկայացնելուց հետո 3 աշխատանքային օրվա ընթացքում։
Նախագծի Հավելվածի N 6 ձևի 1.2-րդ կետով անձնական օգնականի ծառայության մեկ ժամվա արժեքը կազմում է 1050 դրամ՝ ներառյալ օրենքով սահմանված հարկերը և պարտադիր վճարները։ Վճարումն իրականացվում է համաձայն ձև N 5 հայտ–պահանջագրի՝ ամսվա ընթացքում անձնական օգնականի մատուցած ծառայությունների տեսակների և ժամաքանակների համար։
Նույն ձևի 2.2-րդ կետով ՄՍԾ–ն պարտավոր է անձնական օգնականին յուրաքանչյուր ամիս պայմանագրով նախատեսված ժամանակահատվածի համար վճարել մինչև ծառայությունների մատուցման ամսվան հաջորդող ամսի 15-ը՝ վերջինիս կողմից ներկայացրած ձև N 5 հայտ-պահանջագրի հիման վրա։
Նշված նորմերի վերլուծությունից հետևում է, որ Նախագծով անձնական օգնականին վճարելու լիազորությունը վերապահվում է ՄՍԾ-ին։
Վերոգրյալի առնչությամբ հարկ է փաստել, որ ՄԱԿ-ի Հաշմանդամություն ունեցող անձանց իրավունքների հարցերով կոմիտեի 5-րդ ընդհանուր մեկնաբանությունով[footnoteRef:1] հաշմանդամություն ունեցող անձանց առաջարկվող անձնական օգնականի ծառայությունների մատուցման նկատմամբ վերահսկում իրականացնում է հաշմանդամություն ունեցող անձը։ Հսկողության ներքո մեկնաբանություններում նկատի ունեն այն հանգամանքը, որ հաշմանդամություն ունեցող անձը ազատություն ունենա ընտրելու ծառայությունը մատուցող կազմակերպությունը, կամ ինքը հանդես գալ որպես գործատու: Հաշմանդամություն ունեցող անձը պետք է հնարավորություն ունենա ինքնուրույն տնօրինել ֆինանսական միջոցները և պահանջվող օգնության համար իրականացնի հատկացում: [1: ] 

Նախագիծը ՄԱԿ-ի Հաշմանդամություն ունեցող անձանց իրավունքների հարցերով կոմիտեի 5-րդ ընդհանուր մեկնաբանությանը համապատասխանեցնելու համար՝ առաջարկում ենք սահմանել հաշմանդամություն ունեցող անձի համար՝ անձնական օգնականի ծառայությունների տրամադրման գործընթացում որպես գործատու հանդես գալու և այդ գործընթացի նկատմամբ վերահսկողություն իրականացնելու կառուցակարգեր։ 
	Չի ընդունվել:
Ծառայության ֆինանսավորումը շահառուին անհատապես փոխանցելը ռիսկեր է պարունակում՝ այն կարող է նպատակային չօգտագործվել։ «Հաշմանդամություն ունեցող անձանց իրավունքների մասին» օրենքի 23-րդ հոդվածի 2-րդ մասի համաձայն 2025 թվականից կներդրվեն պետական հավաստագրերի միջոցով հաշմանդամություն ունեցող անձանց ծառայությունների տրամադրման մեխանիզմները։ Այս պարագայում ֆինանսական միջոցները կտրամադրվեն հաշմանդամություն ուեցող անձին հավաստագրման մեխանիզմով, որն էլ տնօրինելու և կարիքից բխող ծառայություններ ստանալու իրավունքը կվերապահվի նրան։


	7. ՀՀ արդարադատության նախարարություն
	08.05.2024

	
	N //17765-2024

	1. Նախագծի 1-ին կետի 3-րդ ենթակետի համաձայն՝ «Անձնական օգնականների հայտադիմումները ներկայացվում են այդ նպատակով ստեղծված՝ անձնական օգնականների հաշվառման առցանց հարթակում (այսուհետ՝ առցանց հարթակ), որը հասանելի է «Աշխատանքի և սոցիալական հետազոտությունների ազգային ինստիտուտ» ՊՈԱԿ-ին, իսկ Նախագծի 1-ին կետի 8-րդ ենթակետով նախատեսվում է, որոշման հավելվածի Ձև N 2-ում 6.5-րդ կետում «մեկ տարի ժամկետով» բառերը փոխարինել «մինչև ԾԱԾ-ի վավերականության ժամկետի ավարտը» բառերով՝ մինչդեռ վերոնշյալի կապակցությամբ հիմնավորումներ ներկայացված չեն, ուստի նախագծով առաջարկվող փոփոխություններն անհրաժեշտ է լրացուցիչ հիմավորել:
	Ընդունվել է։ Հիմնավորումը խմբագրվել է։

	2. Նախագծի 1-ին կետի 5-րդ ենթակետով նախատեսվում է որոշման հավելվածի 25-րդ կետի 1-ին ենթակետում «անձինք» բառը փոխարինել «անձը» բառով և «եթե սովորում կամ աշխատում է» բառերից հետո լրացնել «(համաձայն «Զբաղվածության մասին» օրենքի 5-րդ հոդվածի 1-ին մասի 1-ին, 2-րդ և 3-րդ կետերի)» բառերը:
	 Նկատի ունենալով, որ վերոնշյալ կարգավորման մեջ աշխատելուց բացի նշվում է նաև սովորելը,  գտնում ենք, որ «Զբաղվածության մասին» օրենքի 25-րդ հոդվածի 1-ին մասի 6-րդ կետը նույնպես անհրաժեշտ է նշել:
	Ընդունվել է։ Խմբագրվել է։

		3. Նախագծի 1-ին կետի 6-րդ ենթակետի համաձայն՝ «Եթե մշտադիտարկման արդյունքում պարզվում է, որ շահառուն չի ապահովել սույն կարգի 25-րդ կետի 1-ին ենթակետում նշված պահանջը, ապա մշտադիտարկում իրականացնող անձը (անձինք) այդ մասին գրավոր տեղեկացնում է ՄՍԾ-ին, վերջինս կազմակերպում է ՄՍԾ-ի և անձնական օգնականի միջև կնքված պայմանագրի լուծումը։ Այս դեպքում, անձնական օգնականի և շահառուի միջև կնքված պայմանգիրը համարվում է ոչ իրավազոր։»:
	Առաջարկում ենք վերանայել սույն  կարգավորման մեջ պայմանագրի առնչությամբ «ոչ իրավազոր» հասկացության կիրառումը՝ նկատի ունենալով Քաղաքացիական օրենսգրքի պահանջները:
	Ընդունվել է։
«ոչ իրավազոր» հասկացությունը փոխարինվել է «լուծված» բառով։

	4. Նախագծի 1-ին կետի 7-րդ ենթակետով նախատեսվում է որոշման հավելվածի Ձև N 2-ում 3.4-րդ կետում «3.2-րդ» թվից հետո լրացնել «կամ 3.3-րդ» բառերով, ինչի արդյունքում անհրաժեշտություն կառաջանա Հայաստանի Հանրապետության կառավարության 2022 թվականի օգոստոսի 11-ի N 1264-Ն որոշման հավելվածի Ձև N 2-ում 3.4-րդ կետում «3.2-րդ» բառից առաջ «կամ» բառը փոխարինել «,» կետադրական նշանով:

	Չի ընդունվել։
«Նորմատիվ իրավական ակտերի մասին» օրենքի 16-րդ հոդվածի 5-րդ մասի համաձայն՝ եթե նորմատիվ իրավական ակտում նշված նորմի կիրառումը պայմանավորված է «կամ» շաղկապով բաժանված պայմաններով, ապա բավական է թվարկված պայմաններից առնվազն մեկի առկայությունը: Տվյալ դեպքում, ելնելով հաշմանդամություն ունեցող անձի ֆունկցիոնալության սահմանփակման աստիճանից, շահառուն  և անձնական օգնականը համատեղ լրացնում են համապատասխան ձևաչափը, այն հաշվարկով, որ ժամաքանակն ամսվա կտրվածքով չգերազանցի նշված կետերով սահմանված ժամերը: Այսինքն, ելնելով ֆունկցիոնալության սահմանափակման աստիճանից, ընտրվում է համապատասխան ամսական ժամաքանակներն արտացոլող ձևաչափը։

	5. Նախագծի 1-ին կետի 9-րդ ենթակետում անհրաժեշտ է հստակ նշել թե լրացումը որ մասում է նախատեսվում կատարել՝ ինկորպորացիայի իրականացման ընթացքում առաջացող խնդիրներից խուսափելու նպատակով:
	Ընդունվել է։ 
Խմբագրվել է այն բովանդակությամբ, որ նախադասությունը լրացվում է «սահմանված ժամերը:» բառերից հետո։

	6. Նախագծի հավելվածով լրացվող պայմանագրի 2.3. կետի 1-ին ենթակետն անհրաժեշտ է հանել, քանի որ այն դուրս է պայմանագրի կարգավորման առարկայի շրջանակից:
	Ընդունվել է։ Հանվել է։

	8. Վարչապետի աշխատակազմի սոցիալական հարցերի վարչություն
	20.05.2024

	
	N 02/11.4/17563-2024

	1. Համաձայն «Հաշմանդամություն ունեցող անձանց իրավունքների մասին» օրենքի (այսուհետ՝ օրենք) 21-րդ հոդվածի 4-րդ մասի՝ անձնական օգնականի ծառայությունը մատուցվում է երկկողմ պայմանագրի հիման վրա՝ անձնական օգնականի և  հաշմանդամություն ունեցող անձի (նրա օրինական ներկայացուցչի) միջև կնքված կամ եռակողմ՝ ներառելով նաև անձնական օգնականի և (կամ) նրան ուղղակիորեն առնչվող ծառայություններ մատուցող ՊՈԱԿ-ներին, ՀՈԱԿ-ներին, ՀԿ-ներին: Որպես տարբերակ գործող կարգավորմամբ ընտրվել է երկկողմ պայմանագրի կնքումը:
Նախագծով նախատեսվում է նաև միասնական սոցիալական ծառայության և անձնական օգնականի միջև պայմանագրի կնքում՝ վճարում իրականացնելու համար: Առաջարկվող կարգավորումը մի կողմից հակասում է վերոնշյալ օրենքի կարգավորմանը, մյուս կողմից էլ բացակայում է պարզաբանումը նմանատիպ կարգավորում ներկայացնելու մասով: Որպես հիմնավորում նշվում է այն, որ ֆիզիկական անձ հանդիսացող շահառուն և անձնական օգնականը հարկային վճարումների տեսանկյունից ինքնուրույն սուբյեկտ չեն հանդիսանում և տվյալ դեպքում առկա է հարկային գործակալի անհրաժեշտություն, ուստի առկա իրավակարգավորման դեպքում խնդիր է առաջանալու նաև անձնական օգնականի ծառայությունների պայմանագրի հիման վրա հարկերի վճարման տեսանկյունից։ Ստացվում է, որ դեռևս գործնականում վճարման գործընթացը չի իրականացվել և ներկայացված կարգավորումը զուտ հնարավոր խնդրին չբախվելն է: Այս առումով կարևոր ենք համարում պետական եկամուտների կոմիտեի դիրքորոշումը, որից հետո միայն հնարավոր կլինի քննարկման առարկա դարձնել նախագծով նմանատիպ կարգավորում նախատեսելը:
	ՊԵԿ-ի դիրքորոշումը կցվում է:

	2. Նախագծի 1-ին կետի 1-ին ենթակետով նախատեսվում է, որ «ՄՍԾ տարածքային կենտրոնը կնքում է շահառուի և անձնական օգնականի միջև կնքված.....», մինչդեռ գործող որոշման հավելվածի 27-րդ կետով է սահմանվում, թե ով է հանդիսանում շահառու:
Գործող որոշման հավելվածի 25-րդ կետով սահմանվում է, թե ովքեր ունեն անձնական օգնականի ծառայությունից օգտվելու իրավունք: Մասնավորապես՝ հենաշարժական, տեսողության և հոգեկան առողջության կամ մտավոր խնդիրներով ֆունկցիոնալության խորը կամ ծանր աստիճանի (մտավոր խնդիրներով անձանց պարագայում նաև՝ միջին աստիճանի) սահմանափակում ունեցող 15 տարին լրացած անձը, եթե սովորում կամ աշխատում է կամ գրավոր հավաստիացնում է, որ առաջիկա երեք ամսվա ընթացքում պարտադիր սովորելու, ուսանելու (անկախ կրթական հաստատության կարգավիճակից, տեսակից և ուսուցման ձևից՝ առկա, հեռակա, ժամանակավոր դասընթացներ) կամ աշխատելու է (այս փաստը ստուգվում է ծառայության երեք ամիսը լրանալուց հետո իրականացվող մշտադիտարկման ժամանակ):
	Ընդունվել է: 
Հղում է տրվել որոշման հավելվածի 27-րդ կետին:

	3. Նախագծի 1-ին կետի 6-րդ ենթակետով լրացվող 38-րդ կետով սահմանվում է, որ եթե մշտադիտարկման արդյունքում պարզվում է, որ շահառուն չի ապահովել վերոնշյալ պահանջը, ապա պայմանագիրը համարվում է լուծված: Նախագծով անհրաժեշտ է կարգավորել նաև այն դեպքը, երբ շահառուն ի սկզբանե ապահովել է վերոնշյալ պահանջը, սակայն ընթացքում դադարեցրել է այն:


	Ընդունվել է: 
Նախագիծը խմբագրվել է և նախատեսվել է նաև պայմանագիրը լուծարել, եթե մշտադիտարկման արդյունքում պարզվում է, որ շահառուի աշխատելու կամ սովորելու կարգավիճակը ընդհատվել կամ ավարտվել է պայմանագրի կնքման պահից հետո (արձակուրդի ժամանակահատվածը ընդհատում կամ ավարտ չի համարվում): 

	4. Նախագծի 1-ին կետի 8-րդ ենթակետով սահմանվում է, որ անձնական օգնականի ծառայությունից օգտվելու պայմանագրի ժամկետը գործող 1 տարվա փոխարեն կգործի մինչև ծառայությունների անհատական ծրագրի ժամկետի ավարտը: Մինչդեռ կարգավորված չէ այն դեպքը, երբ հաշմանդամությունը սահմանվում է անժամկետ:

	Չի ընդունվել: 
ՀՀ կառավարության 2022 թվականի հուլիսի 28-ի N 1161-Ն որոշման հավելվածի 9-րդ կետով սահմանված է, որ ծառայությունների անհատական ծրագիրը կազմվում է հաշմանդամության սահմանման ժամկետով, իսկ անժամկետ (երեխաների դեպքում՝ մինչև 18 տարին լրանալը) հաշմանդամություն սահմանելու դեպքում՝ մինչև 5 տարի ժամկետով՝ հաշվի առնելով կլինիկական ու վերականգնողական կանխատեսումները կամ ծառայությունների տրամադրման ժամկետները:

	5. Նախագծի 1-ին կետի 9-րդ ենթակետով սահմանվում է, որ անձնական օգնականի ծառայության ժամերը չեն կարող հաշվարկվել միայն շաբաթ և կիրակի օրերի, ինչպես նաև աշխատանքային օրերին 18:00-ից հետո ընկած ժամանակահատվածի համար: Կարգավորումն անհրաժեշտ է խմբագրել՝ հաշվի առնելով գործող որոշման հավելվածի 25-րդ կետի պահանջն այն առումով, որ ծառայության ժամերն առավելապես պետք է բաշխված լինեն սովորելու կամ աշխատելու ժամերին համապատասխան:

	Ընդունվել է:
Նախագծի 1-ին կետի 9-րդ ենթակետը խմբագրվել է և սահմանվել է, որ անձնական օգնականի ծառայության ժամերն առավելապես պետք է բաշխված լինեն սովորելու կամ աշխատելու ժամերին համապատասխան և չեն կարող հաշվարկվել միայն շաբաթ և կիրակի օրերի, ինչպես նաև աշխատանքային օրերին 18։00-ից հետո ընկած ժամանակահատվածի համար։

	6. Նախագծի հավելվածով սահմանված N 6 ձևով սահմանված պայմանագրի.
6.1 1-ին պարբերությունում «այսուհետ նաև՝» բառերն անհրաժեշտ է փոխարինել «այսուհետ՝ » բառով.
6.2 1.1-ին կետն անհրաժեշտ է վերախմբագրել՝ հստակեցնելով, որ պայմանագրի առարկան անձնական օգնականին իր մատուցած ծառայության դիմաց վճարելն է,
6.3 առկա են բազում կրկնություններ գործող որոշմամբ սահմանված այլ ձևերի միջև:
	Ընդունվել է:
6.1 և 6.2 կետերով ներկայացված դիտարկումների հիման վրա հավելվածը խմբագրվել է:
6.3 կետով ներկայացված դիտարկումը ընդունվել է ի գիտություն: Տարընթերցումներից խուսափելու համար նպատակահարմար է որոշ կրկնություններ թողնել:

	7. Իրավական տեխնիկայի առումով նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված պահանջներին: Օրինակ, նախագծի 1-ին կետի 3-րդ, 8-րդ, 9-րդ ենթակետեր և այլն:
	Ընդունվել է:
Համապատասխան ենթակետերը խմբագրվել են:

	8. Անհրաժեշտ է ևս մեկ անգամ վերանայել նախագծին կից հիմնավորումը՝ առավել պարզաբանված ներկայացնելով աաջարկվող փոփոխությունները:
	Ընդունվել է: 
Հիմնավորումը խմբագրվել է:

